
ei ffurf wreiddiol y mae’r eitem hon o ddeddfwriaeth ar gael ar hyn o bryd.

EXPLANATORY NOTE

(Nid yw'r nodyn hwn yn rhan o'r Rheoliadau)

Mae'r Rheoliadau hyn yn gwneud diwygiadau pellach i Reoliadau Cymorth Gwladol (Asesu
Adnoddau) 1992 (“y Prif Reoliadau”). Mae'r Prif Reoliadau yn gosod y sail y caiff awdurdodau
lleol asesu gallu personau y maent yn trefnu llety ar eu cyfer i dalu o dan ran 3 o Ddeddf Cymorth
Gwladol 1948.
Yn ogystal â diwygiadau i ganiatáu i breswylwyr fanteisio ar eu hawl i'r elfen Credyd Cynilion
Credyd Pensiwn, maent hefyd yn gwneud nifer o ddiwygiadau amrywiol.
Mae Rheoliad 2 yn mewnosod dau ddiffiniad newydd mewn perthynas â Chredyd Pensiwn ac yn
diweddaru diffiniad arall yn y Prif Reoliadau.
Mae Rheoliad 3 yn darparu i daliadau a wneir yn unol â rheoliadau a wnaed o dan baragraff 3 o
Atodlen 4 i Ddeddf Mabwysiadu a Phlant 2002 gael eu diystyru fel incwm. Mae hefyd yn darparu
i hyd at £4.50 (neu £6.75 i gwpl) i unrhyw gredyd cynilion gael eu diystyru pan fydd gan unigolyn
incwm cymhwysol nad yw'n fwy na lleiafswm y warant safonol. Pan fydd gan unigolyn incwm
cymhwysol sy'n fwy na lleiafswm y warant safonol mae diystyriaeth safonol o £4.50 (£6.75 i gyplau).
Mae Rheoliad 4 yn darparu i daliadau a wneir yn unol â rheoliadau a wnaed o dan baragraff 3 o
Atodlen 4 i Ddeddf Mabwysiadu a Phlant 2002 gael eu diystyru fel cyfalaf.

